
	UDHËZUES PËR STUDENTËT GJATË PUNËS PRAKTIKE


Pasi që t’ju caktohet vendi për të filluar punën praktike, çfarë tjetër ju duhet të dini?  Si mund ta zgjeroni në maksimum përvojën tuaj? Në vijim janë disa instruksione lidhur me atë se si ta shfrytëzoni praktikën në mënyrën sa më të mirë që është e mundshme.  
Përgatitja 

Qëllimet dhe të Priturat ~ Filloni praktikën duke pasur qartë në mendjen tuaj se cilat janë qëllimet dhe të priturat. Në rastin më të mirë, ju duhet të keni njohuri solide lidhur me rolin tuaj para se të pranoni punën praktike. 
· Cilat shkathtësi do të donit ti arrini gjatë kësaj praktike?
· Çfarë njohurishë shpresoni t’i arrini?  
· Në çfarë projekte pritet që ju të punoni?  
· Çfarë trajnimesh dhe informatash do të pranoni, dhe sa shpesh? 

Në ditën tuaj të parë të praktikës, përpiquni që të uleni me koordinatorin dhe/ose me mentorin tuaj, për të qartësuar se cilat janë qëllimet dhe të priturat e dyanshme.  
Njohuri mbi historikun e kompanisë ~ Hulumtoni lidhur me misionin e kompanisë dhe lidhur me atë se si ajo përshtatet në kuadër të industrisë.  
Sa më shumë njohuri të keni në rrugën drejt përvojës tuaj, aq më shpejtë do të jeni në gjendje të njiheni me ambientin dhe t’i dedikoheni njohurive të reja që ju presin.  
Derisa jeni në ndërmarrje demonstroni…

Profesionalizëm - Demonstroni standard të profesionalizmit përgjatë përvojës tuaj të praktikës.  

Kushtoni kujdes veshjes së duhur për vendin e punës, dhe përmbajuni saktësisë dhe përmbushini afatet. 
Qëndrim - Mbajtja e qëndrimit pozitiv është çelësi për një përvojë të suksesshme në praktikë. 

Jini entuziast dhe bëni më të mirën që mundeni për detyrën që j’u caktohet, edhe nëse në fillim ajo j’u duket monotone dhe jo aq sfiduese sa do të kishit dëshiruar. Demonstrimi i një qëndrimi gazmor dhe energjik kundrejt të gjitha punëve, gjithashtu do t’i lë përshtypje mbikëqyrësve tuaj dhe ka mundësi që t’ju sjellë detyra më sfiduese.  

Duke observuar ambientin e organizatës është një prej mënyrave shumë efektive për të mësuar. Pyetni mentorin tuaj nëse mund të ndiqni ndonjë nga takimet e brendshme (në mes të departamenteve), dhe shihni mundësitë tjera për të observuar anëtarë tjerë të organizatës në veprim.  

Iniciativë- Duhet të jeni praktikant pro-aktiv.  
Mund të ketë periudha kur mbikëqyrësi juaj nuk ka ndonjë gjë urgjente për ju që të bëni.  Në raste të tilla, propozoni që të zgjeroheni në një projekt të vogël i cili ju është caktuar më herët, ose propozoni një projekt tjetër prej të cilit mendoni se organizata mund të përfitojë.  

Në ditët kur puna është e ngadalshme, me kujdes shihni me kolegët tjerë rreth departamentit tuaj dhe shihni nëse mund t’ju ndihmoni.  

Mësoni në mënyrë aktive - Planifikoni që të mësoni sa më shumë që mundeni gjatë kohës në organizatë.  
· Shtroni pyetje: shtroni pyetje dhe zakonisht kultivoni kuriozitetin tuaj lidhur me organizatën dhe industrinë. Tregoni interesimin tuaj duke kërkuar që të mësoni sa më shumë që është e mundur për rolin e departamentit tuaj në organizatë si tërësi, dhe ku është pozicioni i kompanisë në tërë industrinë.  
· Qëndroni në hap me të arriturat në industri gjatë tërë kohës së punës praktike, kjo është po ashtu strategji e mirë për ndërtimin e njohurive lidhur me atë fushë, dhe të kuptoni ambientin në të cilin punoni.  
· Krijoni rrjetin ~ kushtoni rëndësi lidhjes së kontakteve me punëtorët tjerë në ndërmarrje.  
· Bëhuni kureshtarë me njerëzit me të cilët punoni dhe shtroni pyetje lidhur me fushat e tyre të specializimit, interesit, motivimeve për të hyrë në atë fushë dhe si kanë filluar. Kështu ju ndoshta mund të gjeni një mentor i cili do të ishte i gatshëm që ta ndajë përvojën, këndvështrimet dhe mund t’ju ofrojë këshilla për karrierë.  
· Të jeni fleksibil ~ Pranojeni që duhet kohë për t’u përshtatë në cilindo ambient, kështu që jepni vetes kohë për t’u orientuar me tempin dhe ritmin e vendit tuaj të punës dhe të kolegëve.  
· Jini mendje hapur gjatë kohës së praktikës tuaj, dhe përpiquni që të merrni diçka pozitive nga secila përvojë.  
· Në rast se hasni në vështirësi, jeni të lirë dhe kontaktoni koordinatorin e punës praktike për ndonjë pyetje apo brengë.  
· Mendoni ~ paraqituni tek mbikëqyrësi juaj kohë pas kohe.  
· Rishikoni progresin tuaj sa i përket detyrave dhe projekteve që u janë caktuar, merrni mendime lidhur me performancën tuaj, edhe nëse doni që të ndani atë çfarë keni mësuar. 
· Mendoni vazhdimisht për përvojën tuaj duke e mbajtur një ditarë apo shënime në fletore për përvojat, detyrat dhe komentet tuaja.  

Veprimet pas praktikës 
Ditën tuaj të fundit, përkujdesuni që të falënderoni mentorin dhe kolegët tuaj dhe t’ju kërkoni kartë-vizitat.  
· Menjëherë pas pak ditësh e falënderoni me një e-mail ose me letër postare;  
· Mbani kontaktet më vonë me qëllim që t’i mbani lidhjet dhe raportet e mira për ndonjë referencë apo rekomandim të mundshëm;  
· Mbani në mend se shumë organizata i bëjnë punësimet e përhershme nga mesi i praktikantëve.  





